
1. HELBURUA:
   Gaur egun, geroz eta baliabide gehiago ditugu beste herrialdeekin komunikatzeko, hala nola Internet, eta horren ondorioz Globalizazioak izugarrizko indarra hartu du. Bestalde geroz eta enpresa multinazional gehiago daude indar handiarekin eta Globalizazioak pisu handia hartu du. Beraz, esku artean dugun gaia denez, honetaz interesatu gara eta gai hau sakontzea erabaki dugu.
2. NOLA BURUTU DUGUN LANA:
    Nahiz eta pentsatu gai honen inguruan nahikoa genekiela, informazioa bilatzerakoan ohartu gara gaia oso sakona eta zabala dela. Beraz, informazioa iturri ezberdinetatik lortu dugu. Iturri baliagarriena Internet izan den arren, liburutegian liburu desberdinak kontsultatu ditugu eta egunkarietan Globalizazioaren gaur egungo egoerari buruzko artikuluak.
3. GARAPENA:
3.1   ZER DA GLOBALIZAZIOA? KONTZEPTUA ETA EZAUGARRIAK
   KONTZEPTUA: Globalizazioa, merkatuen arteko batasuna eta kultura eta gizarteen arteko hurbilketa mugitzen duen prozesua da.Mundu mailan sortu den fenómeno honek mugak zabaldu bai teknologikoki, ekonomikoki, sozialki, eta kulturalki ere bai, herrialdeen artean kate bat sortuz, azkarrago eta maizago erlazionatzea lortuz. Honek guztiak gaur egun dagoen komunikatzeko eta garraiatzeko erraztasunarekin erlazio zuzena dauka.
    Globalizio mota desberdinak daude; ekonomikoa,politikoa, kulturala, teknologikoa, ingurumenari dagokiona… Ekonomikoa kontuan hartuta, Ekonomiak mundu mailako merkatuan integratzea dela esan dezakegu, ekoizpena, kontsumoa eta ondasunen, zerbitzuen eta kapitalen trukeak mundu mailan antolatzea da. 
EZAUGARRIAK:
•Nazioartekomerkataritzahaziegin da, eta, aldi berean, ekoizpena gero eta bideratuagoa dago nazioarteko merkatuetara.
•Finantza-merkatuengarrantziahandia da oso: burtsak eta kapitalenmerkatuakmunduosoankonektatutadaudeeguneko 24 orduetan.
•Enpresa multinazionale kgero eta botere handiagoa dute. Lantegiak hainbat herrialdeta nbanatuta dituzten enpresak dira multinazionalak. Lehengaiak merkeen dauden lekuetan erosi, eta beren produktuak mundu osoan saltzen dituzte.
•Ideologia neoliberala izan da globalizazio ekonomikoaren tresna. Ideologia neoliberalak merkatuen erabateko askatasuna defendatzen du.
3.2   GLOBALIZAZIOAREN SORRERA:
    Ez dago oso garbi Globalizazio noiz hasi zen eta honen inguruan iritzi desberdinak daude. Aditu desberdinek, data desberdinak jartzen dizkiote Globalizazioaren jaiotzari. Izan ere, hainbat Globalizazio mota daude, hala nola, globalizazio soziala, globalizazio kulturala, globalizazio teknologikoa eta globalizazio ekonomikoa, eta globalizazio mota bakoitza, historiako epe desberdinetan sortu zirela diote.

    Beraz, hainbat aukera desberdin ikusten dituzte adituek Globalizazioaren sorreran. Aipatzekoak dira, gizakiaren hedapena eta garapena, antzinako inperio handien garapena, hainbat kulturek bat egitea, eta azkenik, XX.mendeko garapena.  Hala ere, historian zehar badaude hainbat gertaera garrantzitsu, Globalizazioa sortu dutenak: Amerikako konkista, Ingalaterrako Industria Iraultza, Bigaren Mundu Gerraren amaiera eta Berlingo Harresiaren Erorketa, Teknologia Iraultza eta komunikabideen hobekuntza eta garapena.

1. Amerikako konkista, kolonizazioa eta Amerika mundu mailako merkatuan integratzea: 

    Historiagile batzuk diote, globalizazioa XV.mende amaieran sortu zela, amerikaren aurkikuntzarekin eta kolonizazioaren ondorioaz sortu ziren potentzia handien sorrerarekin. 

[image: http://www.grandesexploradoresbbva.com/imagenes/colon/zoom/foto_10.jpg]    Amerikako konkista Espainiak eta Portugalek XV-XVI.mendeetan burutu zuten konkista, esplorazioa eta establimendua izan zen, Cristobal Colonek Amerikaren aurkikuntza egin zuenean 1492an. Konkista honekin, erregimen kolonialak ezarri zituzten eta bertako indigenak gogor zapaldu zituzten. Izan ere, kultura eta lege europarrak ezarri zuten kolonoek eta indigenak beraien ohituretara egokitzera behartu zituzten. 
[image: http://sobrehistoria.com/wp-content/uploads/descubrimientodeamerica1.jpg]
    Europa izugarri hazi zen Amerikan zeuden aberastasunengatik. Konkistaren ostean, Amerikako nekazal produktuak Europara inportatu zituzten, hala nola tomatea, patata, kakaoa... honek guztiak ekonomian izugarrizko eragina izan zuen. Ondorengo mendeetan urrea eta zilarra ziren inportatzen zituzten produktu garrantzitsuak eta honekin batera kapitalismoa jaio zen, batez ere, Herbehereetan, Britainia Handian eta Frantzian. Gobernu kolonoek, Amerikako produkzioa beraien menpe jarri zuten eta mundu mailako merkatura zabaldu zuten, mineralak eta nekazal produktuak Amerikatik Europara esportatuz. Denborarekin merkantilismoa garatu zen eta gero kapitalismoa. Ameriketako konkista europarra, Amerikako Estatu Batuen independentziarekin amaitu zela diote adituek, 1776.

    Ameriketako konkista, globalizazioaren adibide argia izan zela diote, bai arlo kulturaletik ikusita eta baita arlo ekonomiko, politiko eta militarretik ikusita ere. Izan ere, kultura desberdinen arteko harremanak sortu ziren europarren eta indigenen artean, eta munduko ekonomia sortu zen Amerikako produktuak Europara eramatean.



2. 1771ko Ingalaterrako Industria Iraultzaren hedapena:

     60 eta 70.hamarkadetan, Industria Iraultzaren eraginez, Globalizazioaren beste sorrera bat planteatzen da. Komunikabideak sortzen eta garatzen hasi ziren eta bide honetan nazio desberdinen arteko loturak eta komunikazioa erraztu ziren. Honetaz gain, merkataritzako tratuak eta harremanak ere hazi egin ziren.   

[image: http://4.bp.blogspot.com/-xIi81QdK9zM/T8EMeX67EiI/AAAAAAAAABI/fM7NHYsDjOE/s1600/locomotora_vapor.jpg][image: http://www.ite.educacion.es/formacion/materiales/131/material/modulo_1/30222__158_a_1.jpg]    Ingalaterran hasi zen eta gero Europara zabaldu zen. Iraultza ehungintza industriako jarduera mekanizatzean eta metalaren prozesuen garapenarekin hasi zen. Bestalde, trenbideen eraikuntzak mesede handia egin zion merkatua hedatzerako garaian. Garai honetan sortu zen 

berrikuntzarik garrantzitsuena lurrun makina dela esan dezakegu. Hala era, iraultza honi indar handiena eman zion arrazoia garraiobideen hobekuntza izan zen. Honi esker produktuen banaketa, fabriketatik kontsumitzen zen tokietara, oso erraz egiten zen.

    Industria iraultzari esker, Erresuma Batua atzerriko merkatuetara zabaldu zen eta horrela globalizazioa sortu zela diote. Garaiko potentzia handi bihurtu zen herrialdean egin ziren hobekuntzengatik: nekazaritzan mekanizazioa, garraiobideen hobekuntza, teknologia berrien erabilera, industrien garapena...

3. XIX.mendeko kolonialismoa:

    XIX.mendean eman zen kolonialismoa, batez ere, Afrikara hedatu zen. Europako herrialdeek beste kontinenteetako herrialdeak modu azkar batean konkistatu zituzten. Herrialde kolonialista nagusietako batzuk Belgika, Frantzia, Erresuma Batua... izan ziren. Kolonialismo honen arrazoi nagusiak ondorengoak dira:
· Europan kapitala soberan zegoen inbertitzeko baina ez zegoen itzultzeko garantiarik, beraz, kolonietara joan ziren merkeagoa zelako.
· Nekazal produktu eta lehengai asko zeuden kolonietan eta merke saltzen zuten Europan.
· Eskulana merkea zen.
· Koloniak izatean herrialdeari nagusitasuna ematen zion.
· Askotan koloniak puntu estrategikoak ziren.

    Herrialde kolonialistentzako koloniak edukitzea erraztasun bat zen munduko merkataritzara zabaltzerakoan. Izan ere, kostuak oso txikiak ziren eta irabaziak handiak. Honek ere globalizazioa sortu zuen.



4. Bigarren Mundu Gerra ostean:

    Bigarren Mundu Gerra amaieran, erakunde batzuen sorrerarekin batera hala nola, Nazio Batuak, Fondo Monetario Internacional, Munduko Bankua eta batez ere GATT (Acuerdo General de Comercio y Tarifas), globalizazio ekonomikoari ateak ireki zizkioten,  munduko merkatua eta herrialdeen arteko kooperazioa eta laguntzak sortu zirelako. Europako Merkatu Komuna sortu zenean hau oraindik eta gehiago indartu zen.

    Bigarren Mundu Gerra ostean sortzen den globalizazioa oso azkar hedatu zen komunikazioen Iraultzak lagunduta. Bestalde, globalizazioaren esparrua handitu egiten da. Mundu mailako merkatua eta kapital fluxuez gain, telekomunikazioetara eta zerbitzuetara ere hedatzen da.

5. Berglingo harresiaren erorketa:

    Aditu batzuen ustetan, Globalizazioa Berlingo harresia bota zutenean hasi zen. Gertaera honek sozialismoa eta komunismoa ahuldu zituen eta kapitalismoa indartu zen. Kapitalismoari esker merkatu librea mundu osoan zehar zabaldu zen eta politika neoliberalak aplikatu ziren.

    Estatu sozialistak erortzean, merkatu internazionala izugarri hazten da. Ekonomiak eta politikak mundu mailakoak izateko ohitura hartzen dute: frontera ekonomikoak desagertzen dira, enpresa multinazionalak bultzatzen dira... Bestalde komunikabideen eta informatikaren iraultza ematen da. Honek guztiak globalizazioari indar handia eman zion.

    Bestalde, Gerra Hotza amaitu ostean, Txina eta India geroz eta indar handiagoa hartzen hasi ziren eta gaur egun ere horrela dihardu. G-8 sortu zen, mendebaldeko nazio industrialen klub bat izan zena, ondoren, G-20k hartu zuen indarra. G-20 barruan Txina eta Estatu Batuak dira nagusi eta honekin garbi ikusten ari da Europak geroz eta indar gutxiago duela. Munduko potentzia berriak sortzen ari direla Europari lekua kendu diotenak.

6. Teknologia eta komunikabideen iraultza: 

    Komunikabideek eragin handia izan dute globalizazioan. Informazioan eta komunikazioan erabiltzen ari diren teknologia berriek globalizazioa errazten dute, izan ere, datuak modu erraz eta azkar batean hedatzea ahalbidetzen dute.

    Internetek eta sare informatikoak izugarri lotu du mundua. Edozein momentutan edozein tokitan zaudela ere, munduko beste puntako edozein berriez informa zaitezke.

[image: http://www.profesorenlinea.cl/imagenUniversalH/U34MTic005.jpg]    Aurrerapen teknologikoek kapital inbertsio handiak behar dituzte, horretarako enpresak batu egiten dira eta horrela, merkatua generalizatu eta unibertsalizatu egit en da.
[image: http://estaticos03.cache.el-mundo.net/especiales/2001/07/sociedad/globalizacion/imagenes/globalizacion.gif]
· 3.2.1  GLOBALIZAZIOA SORTZEKO HAINBAT FAKTORE:
	
    Bestalde, oro har ikusten denez, badira hainbat faktore basiko ekonomiaren globalizazioari hasiera eman diotenak:

· Harreman industrial eta komertzialak maila internazionalean.
· Kapital fluxuak.
· Enpresa multinazionalen inbertsioak herrialde atzerritarretan.
· Merkatu finantzieroen integrazio mundiala.
· Trukatze tipo finkoak ezabatzea, ekialdeko blokearen gelditzea edo enpresa transnazionalen etorrera.

3.3  GLOBALIZAZIOA GAUR EGUN:
[image: ]    Gobalizazioa, gaur egun, munduko herrialde gehienetan dago indarrea. Herrialde garatuentzat eta garapen-bidean dauden herrialde baztuentzat soilik izan da onuragarria. Gainera, herrialdeen barruan ere, desberdintasunak areagotu egin dira. Herrialde horien artean aurkitzen dira ondorengoak. Irudi honetan, herrialde globalizatuenak zeintzuk diren ikus daiteke:


· 3.3.1  ESTATU BATUAK  ETA TXINA:

Estatu Batuak eta Txina globalizatuenen artean sartuko lirateke. Estatu Batuen kasuan, arrazoia ondorengo faktoreak dira: 
1.     Enpresa lider asko daude
2.     Ikerketetan inbertsio handiak egin dituzte
3.     Kalitate oneko unibertsitate-hezkuntza dute
4.     Oso aberatsak dira energia eta natura baliabideetan
5.     Atzerrian inbertsio garrantzitsuak dituzte
6.     Dolarra munduko txanpon garrantzitsuena da.

Txinak, gaur egun ekonomia dinamiko handiena du. Lehen ekonomia planifikatua izan da, baina, 1979tik aurrera, merkatu kapitalisteko ekonomia bihurtu da. Kontrol politiko handia du, dibisa-erreserba handienak ditu eta multinazional handien helmuga nagusia da. Munduko bigarren ekoizpen handiena da (9 bilioi dolarreko ekoizpena). Munduko fabrika bihurtu da, teknologiaren, jostailuaren, altzarien eta ehungintzaren lehenengo ekoizlea baita. Hala ere, esan beharra dago, asko kopia ilegalak direla. Ikerketa eta garapenean gero eta inbertsio handiagoak egiten ari dira, honela teknologia garatu eta ekoizpen prozesu berriak martxan jartzea ahalbideratu ahal izateko, honela, produktu berrien sorkuntza garatuko baita.
Hala ere, alderdi ahulak ere badituela esan beharra dago. Lehenik eta behin, lan baldintza gogorrak izaten dituzte langileek, eta ekonomia garapena kutsadura handiaren eta ingurunea suntsitzearen [image: ]kontura lortzen dute.
[image: ]
· 3.3.2  LATINOAMERIKAN

Latinoamerikak, globalizazioaren kontestu barruan, hainbat erronka izan ditu. Izan ere, bertako gizarteak jarrera tradizionalista duenez, ez dute aurrerapen ekonomikoetara egokitu nahi edo zaila egiten zaie. Beraz, hau ikusirik, egoera hau onartzeak benetan merezi duen planteatu izan da zenbait kasutan, agian latinoamerikarren pentsamendu eta ohiturekin jarraitzea egokiagoa litzatekeela ondorioztatuz. Honela, aldeko eta kontrako hainbat iritzi sortu dira bertako globalizazio prosezuaren inguruan. Globalizazioak Latinoamerikan eragin handia izan du, non, hainbat arlotan (ekonomikoa,  politikoa,..) positiboa izan den. Honek, herrialdeari onura ekarri dio.
 -Ikuspegi politikotik, erregimen diktatorialari amaiera ematea lortu da, elekzioen bidez hautatutako estatu demokratiko bati bidea irekiz.
 -Ikuspegi ekonomikotik, gainontzeko lurraldeekin zituzten zorrak murriztea lortu dute, izan ere, iparraldetik hegoaldera migrazioak eman direla ikusi da, eta honek, emigranteak latinoamerikako diru iturri nagusi bilakatzea eragin du. Merkatu irekiak ere onurak ekarri dizkio, ezagutzen ez zituzten alderdi ekonomikoak ezagutzeko aukera eman baitiote, garapena sortuz.
Beraz, latinoamerikako biztanleen bizi maila hobetzea ekarri duela argi ikus daiteke, non, herrialdearen aurrerakuntzarekin batea hiritarren kualifikazioa mailak gora egin duen.
Hala ere, globalizazioak baditu hainbat arrisku edo arazo nahiz eta herritarren ongi izanan eta herrialden aurrerakuntza ekarri. Beraz, hainbat kasutan, bide hau jarraitzea egokia litzatekeen planteatzen da. Izan ere, latinoamerikarrak, gainontzeko estatuengatik presionatuak sentitu ohi dira, askotan, beraien kabuz hartzen dituzten erabakiak baztertuak izaten direlarik.
Arazo hauek, gehienbat, ikuspegi sozialean eman ohi dira. Robert Reichen iritziz, globalizazioak latinoamerikan herritarren arteko harremanak okerrera egitea dakar. Gainera, garatuen dauden herrialdeak gora nabarmen egin duten bezala pobreak gero eta pobreago bilakatuz., indibiduoen kasuan ere, kualifikatuen bizi maila nabarmen egingo du gora kualifikatu gabeak gero eta bazterrerago egongo direlarik. Beraz, diskriminazio internazional baten aurrean gaude.
Beraz, nahiz eta dena onurak ez izan, globalizazioa onartzea litzateke intenbide egokiena herritarrentzat. Izan ere, honen bidez lortu dute merkatu mailan duten indarra eta dituzten erronkak. Gainera euren bizitzetan hainbat aurreparen lortu dituzte, bizi maila hobetzea lortuz. Hala ere, sistema finantzarioan modernizazioa ematea egokia litzatekela adierazi da, honela, globalizazioak ematen dizkien oportunidadeak ahalik eta hobekien aprobetxatzea lortuko baitute.
· Brasil:  Latinoamerikako lehen potentzia ekonomikoa da, eta bederatzigarrena munduan. Azken urteetan, atzerriko inbertsioek hartzaile nagusia izan da. Nekazaritza eta abeltzaintza produktuen, baliabide mineralen eta baso-baliabideen nagusietako bat da munduan, eta energia hidroelektriko eta bioerregai asko ekoitzi ditu. Nabarmendu diren industrien artean ditugu larrugintza eta oinetakok sektorea, eraikuntza mekanikoa, kimika, elektrojnika eta automazio sektorea. Gainera, globalizazioarekin kanpo zorra murriztea lortu da eta dolarretan zituen erreserbak handitu egin dira.
Hala ere, globalizazioak pobrezia maila eta errenten arteko aldeak oso handiak izatea ekarri du bertan, eta amazoniako basoak kaltetuak izan dira.
· 3.3.3  INDIA
Gaur egun India ez da hiri globalizatuen artean kokatzen. Merkatu mailan indarra lortu nahi badu, hiru arazo nagusiri egin behar dio aurre nagusiki:
1)Pobrezia
2)Analfabetismoa
3)Eskubideen aurrean berdintasuna (emakume eta gizonezkoen arteko berdintasuna,..)
Indian milioika persona pobrezian murgilduta daudela ikus daitekeen arren, Indiak merkatu mailan baditu bere alde onak ere, ondorengo arrazoien ondorioz:
1)Negozioetarako ingelesa erabiltzea.
2)Atzerriko inbertsioak edo kapitala erabiltzea.
3)Prestakuntza tekniko altua. Honek, langileria aktibo handia egotea ekarriko du.
4)Natura baliabide garrantzitsuak.
5)Industria oso dibertsifikatua, Indiako enpresa asko beste herrialde batzuetan kokatuta egongo dira.
6)Berrikuntza ahalmen handia.
7)…
Gainera, Indian, globalizazioaren bidez herritarren bizi maila hobetzea lortu eta hezkuntza sistemak eta azpiegiturak hobetu eta finantza-sistema modernizatu da.
· 3.3.4   ERRUSIA
Lehen, errusia eta Estatu Batuak munduko superpotentziak ziren, baina, 1989-tik aurrera, krisia hasi ze. Ondorioz, BPG behera egin zuen, soldatak jaitsi egin ziren eta biztanleriaren herena pobrezian geratu zen.
Globalizazioaren ondorioz ordea, errusiak ekonomia susperraldia izan eta hazkundea izango du. Bertako oinarrizko baliabideak petrolioa eta gas naturala izango dira. Gainera, biztanleriaren prestakuntza maila altua izango da.
Hala ere, hainbat arazo etorri zirela esan beharra dago. Prozesu ekonomikoetan Errusia galtzen ateratzen dela dio Errusiako banku printzipaleko lehendakari den Guerman Grefek. Herrialde honen konpetentzia nazio mailakoa da, eta ez internazioanala. Estatu Batuekin eta Txinarekin duen harremana indartzen ez bada, merkatu mailan errusiak etorkizun iluna izango du.
· 3.3.5  ESPAINIAN

Espainiako enpresen nazioartekotzea errealitate bihurtu da gaur egun eta arrakastako kasu nabarmenak daude. Baina, Espainia eta bertako enpresa multinazionalak ez daude behar bezain ongi kokatuak krisitik ateratzen lehenak izango diren herrialdeetan, esate baterako, Txina edo Indian.
Espainiak atzerrian egindako zuzeneko inbertsioaren azken urteetako fluxuak ekonomia garatuetara bideratu dira, merkatu helduetara alegia, esate baterako, Ameriketako Estatu Batuetakoak. Baina, oraindik bide luzea dago egiteko merkatu horietan, Espainiako enpresak beste inbertsiogile askorekin batera daude. Merkatu sofistikatuak direnez, enpresentzat erronka gakoa lehiakortasuna da, bai kostuei dagokienez eta bai desberdintzeari eta kalitateari dagokienez ere.
Espainiak arrakastako kasu nabarmen bihurtu diren enpresa nazioartekotuak ditu, bere sektorean lider direnak, esate baterako, bankan, energian, telekomunikazioetan edo eraikuntzaren sektorea, bereziki krisi iritsi aurretik dibertsifikatzea lortu duten enpresak, Espainiako enpresa handien nazioartekotze prozesuaren erakusle garbiak dira. Baina, “adibide arrakastatsu horiek ez dute lortu enpresa ertainak prozesu horietara eramatea. Hain zuzen ere, ahulgune nabarmena ikusten da Espainiako enpresa ertainen nazioarteko presentzian. Datuen arabera, nazioartekotutako enpresen %3,8 baino ez dira enpresa txiki eta ertainak.
Zalantzarik gabe, Espainiako enpresen nazioartekotze prozesuari bultzada eman behar zaio, besteak beste, Espainiako lanpostuak eusten laguntzen baitu. Nazioartekotutako enpresak gakoa dira Espainiako ekonomiaren orainaldirako eta etorkizunerako, baita Espainiaren irudia munduan zabaltzeko ere, gero eta globalizatuagoa den ingurune honetan. Espainiako enpresa handiak kanpoan ongi dabiltzalako ari dira gure herrialdean egoitzei eta lanpostuei eusten.
Baina, kredituak murrizteak ere eragina izan du enpresen nazioartekotze prozesuetan. Azken urteetan kanpoko herrialdeetara hedatu diren hainbat enpresak zailtasunak dituzte orain proiektu horiek sendotzeko. Enpresa askok finantza baliabide gehiago behar dituzte horrelako estrategiak aurrera eramateko.
Gaur egun une kritiko bat bizi dugu krisitik ateratzea lortzeko eta horren aurrean, ezin diegu uko egin azken urteetan Espainiako ekonomian abian jarritako nazioartekotze estrategiei. Enpresek landu beharreko faktore garrantzitsuenetariko bat talentuaren kudeaketa da, alor horretan oraindik ere gabezia garrantzitsuak ikusten baitira Espainiako enpresa multinazionaletan. Globalizazio prozesuaren aurrean, giza baliabideetako politikak, esate baterako, lehenengo mailako nazioarteko zuzendariak identifikatzea, goi zuzendariak nazioartean mugitzeko erraztasuna edo kanpoan lan egin dutenentzat politika, gakoak izango dira nazioartekotze prozesuaren arrakastarako. Espainiako zuzendari askoren mentalitatea aldatzeko lan egin behar da, baita enpresetako arduradun eta teknikarien ingeles maila handitzeko ere.
Euskal Autonomiaren kasuan, esan beharra dago Espainiako multinazionalenk atzerrian egiten duten inbertsioaren %11,1 EAE-ko enpresena dela.
· HAINBAT MULTINAZIONAL ETA SORTZEN DITUZTEN KALTEAK:
Repsol enpresaren jarduerengatik ondorio larrienak dituzten hainbat lurralde daude. Horien artean: Argelia, Libia, Marruecos, Mauritania, Angola, Argentina, Venezuela, Colombia, Cuba, Peru, Brasil,..
 Enpresa honen hidrokarburo erreserben % 95a eta ustiapenaren emaitzen %88 Latinoamerikan aurkitzen dira. Horrek, Repsoli mozkinak handitzeko aukera eman dio, baina Latinoamerikarako, berriz, ez da onuragarria izan, ingurumenaren hondamendia eragin duelako. Bolibian, Repsolek bere petroleo-jarduerak zazpi area babestuetan egiten ditu, herrialde indigena askoren lurren hondamendia suposatuz. Ekuatorean, Repsolek Yasuniko Parke Nazionalaren barruan kokatzen ditu bere jarduerak. Parke hau UNESCOk bioferaren erreserba izendatu zuen eta gainera, etnia indigena baten habitat da. Argentinan, meategiaren inguruko herrialde indigenetan aurkitzen diren metal astunen hondakinak argentinako legislazioak onartzen dituenak baino 700 aldiz altuagoak dira.

Enpresa hidroelektrikoak:  Endesa, Iberdrola eta Unión Fenosa-ren inpaktuak:
· Endesak, Chilen indar handia dauka, uraren merkatu osoa honen menpe baitago. Enpresa honek indar politikoaz eta presio mediatikoaz baliatuz, presa ugari eraikitzen ari da, bertan bizi diren indigenen eskubideak kontuan hartu barik. Beren lurrak saltzera behartzen dituzte, beraien eskubideren alde begiratzen duen indar politkorik ez dagoelako. Presa hauen eraikuntza masiboek lurren urperatzea, uraren kutsadura eta gaixotasunek gora egitea eragin dute.

· Iberdrolak, ingurumenaren errespetuaren eta aldaketa klimatikoaren aurkako borrokaren aldeko baloreekin identifikatzen da bere iragarki publizitarioetan, baina, bere eginkizunek publizitatea besterik ez dela agerian usten dute, honen jarduerek ere eragin negatiboak izaten dituztelako etnia indigenen gain. Mexikon, parke eoliko baten eraikuntzan parte hartzen du. Honen eraikuntzarako, bertan bizi ziren indigenak hauen lurrak saltzera presionatu zituzten eta gainera, ez ditu parkeak herrialde indigenen gain dituen inpaktuak gestionatzen. 

· Union Fenosak eragin handia izan du Hondurasen. Bertan eraikitako urtegiak honako ondorioak ekarri ditu: lurraldearen 600 hektarea urperatu, mikrodimaren aldaketa, urtegiaren kontra daudenen buruzagi indigenen jazarpena eta etnien bizitza moduen suntsiketa.
Azken batean, herrixka indigenak erresistentzia egin beharrean aurkitu dira, banku eta multinazionalen indarrari aurre egiteko. Enpresa eta gobernuek erabili dituzten arrazoiak, herrixka hauetan beldurra sartzeko, lekualdatzeko eta azken batean mapatik kentzeko, hauen ingurunean aurkitzen ziren natura baliabideak ustiatzea da, gero ekonomia kontsumo global batean txertazeko baliabide hauek.

3.4 DESLOKALIZAZIOA
Zer da?
· Lehen munduko enpresek lantokiak herrialde azpìgaratuetara lekualdatzea Arrazoiak:
· Soldata merkeagoak ordaindu behar dituztelako
· Langileen eskubideak murrizten direlako, lanordua luzeagotzen eta segurtasun gutxirekin
· Ez daudelako hain lege zorrotzak ingurumenarekiko eta kutsadurarekiko.
· Hala ere, empresek etekin handiagoak lortzeko asmoarekin egiten dute, ahalik eta gehien interesak handitzeko
Ondorioak:
· Empresen jatorrizko herrialdean langabezia handitzea
· 3.munduan kalitate baxuko lana sortzea
· Ingurumenaren kutsadura
· “Domino efektua”, gainerako enpresak lehian egin ahal izateko haien metodoak imitatzen
· Azken produktuaren kalitatea murriztea, lanean ari diren pertsonen kualifikazio kaxkarrarengatik edo lanaldi luzeengatik
· Barne merkatuan prezio baxuagatik, soldaten murrizketa.
4. GLOBALIZAZIOAREN ONDORIOAK:
    Globalizazioak ondorio anitz ekarri ditu eta ekartzen jarraituko ditu, hauen artean onak baino, txarrak ugariagoak dira. Honen arrazoia da, interes ekonomikoak pertsonen eta naturaren interesen gainetik jartzen dituztela, eta ondorioz, batzuek aberasteko duten gogo biziaren ondorioz, beste batzuk pobrezia itzelean bizi behar dira eta guztiok dugun altxor handia, natura dela, pixkanaka nola hondatzen doan ikusi behar dugu. 
    Alde onari begiratuz, esan beharra dago globalizazioari esker enpresek inportazio merkeagoak eta esportazioak gehitzea lortzen dutela. Horrez gain, kostuak murrizteko eta bezero gehiago izateko aukera dute. Bestalde, munduko herrialdeen arteko harremanak estutu egin dira.
    Tamalez, herrialde azpigaratuetan ez dute globalizazioaren alde onez gozatzeko aukerarik. Lurralde hauetan, gero eta pobreagoak dira, eta zor-ordainketek ez die uzten azpiegiturak hobetzen. Kontuan hartu behar da bertan hezkuntza eta gizarte zerbitzuak oso makalak direla, beraz ezin dute prestakuntza ona jaso, eta ondorioz zailtasun handiak dituzte herrialde garatuen produktuekin lehiatzeko. Beraiek herrialde garatuentzat ekoizten dute, baina guk nahi dugun beste, guk nahi dugunean eta guk ezartzen dugun prezioan. Beraz esan daiteke ekonomikoki gure esanetara men egin behar dutela. Lehiakortasuna ere ezaugarri garrantzitsua da. Enpresen artean dagoen lehia handia denez, gero eta kalitate hobeagoko produktuak aurkitzen dira merkatuan.
    Garapen bidean dauden herrialdeak ere, herrialde garatuen menpekotasunean geratzen dira; herrialde garatuei produktu eraldatuak erosi behar dizkietelako eta ondorioz, zorra handitzen zaielako.
    Aipatu beharra dago geroz eta gizarte kontsumista batean aurkitzen garela, gastu administratiboak oso altuak dira eta kapitalaren kontzentrazio eta zentralizazioa ematen da, hau da, geroz eta aberats gehiago daude eta aldi berean, geroz eta txiro gehiago aurkitzen dira. 
    Naturan ere eragin negatibo izugarria duela esan dezakegu, adibidez, herrialde batetik bestera sustantzia kaltegarriak desplazatzeko orduan arrisku handia egon daiteke. Halaber, ekonomiaren eta merkatuaren globalizazioan zeresan handia duten hainbat garraio azpiegitura erraldoiak egiten ari dira, eta hauek konponezinezko kalte oso nabarmenak ekarriko dizkio ingurugiroari (adibidez, AHTa). Egurraren merkataritza asetzeko ere esate baterako, ohianen suntsiketa handia ematen da.






5.GURE IRITZIA:

Lan honekin ikusi dugu Globalizazioak bere alde positiboak dituela, izan ere, herrialdeen arteko harremanak estutu ditu. Hala ere, alde negatibo asko dituela ikusi dugu: herrialdeen arteko desberdintasuna areagotu da, errekurtsoen gehiegizko esplotazioa, langileen esplotazioa eta lan baldintza kaxkarrak, enpresa handien onura enpresa txikien kalterako... 
Gure iritziz, Globalizazio ekonomikoaren interesak ez daude herritar guztion onurarako bideratuta eta gutxi batzuk besterik ez dira ateratzen irabazle. Beraz, uste dugu honen aurrean neurri zorrotzak hartu beharko liratekeela, hala nola, herrialde azpigaratuei laguntzak ematea, guztien intereserako diren ekintzak bultzatzea, naturako baliabideak ez esplotatzea eta soilik behar duguna erabiltzea... 
Azken finean uste dugu, Globalizazioaren ikuspuntua aldatu behar dela guztion interesarako. Izan ere, "Las Semillas de la Ira" bideoan esaten den bezala, "los paises pobres cuanto más reciben menos tienen, cuanto más venden menos cobran, necesitan trabajar más para ganar menos...". 

